
GUD MED OSS?
Es. 7, 14

Det skulle ha stått eit ropeteikn etter overskrifta. For dei tre 
orda uttrykker heile julebodskapen, og den skal på ny ropast ut 
over heile jorda desse dagane. Gud med oss! Tre ord som eigen
leg berre er eitt, namnet på hovudpersonen: Immanuel.
Likevel får spørsmålsteiknet stå der så lenge. Det får stå til du 
har tenkt over om du har misforstått denne overskrifta. For då 
har du misforstått heile jule-evangeliet.
Det er aldri sjølvsagt at Gud er med oss. Aller minst sjølvsagt 
er det når vi held det for sjølvsagt.
I jula er det visst endå fleire enn elles som trur at Gud er med 
oss. På ufarleg avstand skaper han høgtid og julestemning. Det 
og må vi ha, i tillegg til alt det andre vi må ha. Gud med oss, - 
så langt det passar oss.
Det er berre det at denne juleguden ikkje er Gud.
For Gud, som blei menneske julenatt, er nærgåande. Han uroar 
oss i vår sjølvlaga, mette julefred. Ja, han er Gud mot oss sjølv- 
opptekne, sjølvgode og sjølvtrygge.
Han blei spikra til krossen fordi han ikkje let folk vere i fred. 
Og endå kjem Fredsfyrsten mot oss som den alltid levande uro- 
skaparen. Han spør: Er du med meg no?
Fyrst når vi tar til å kjenne noko av uroa over kor lite vi er 
med han i hans lidande, sjølvgløymande kjærleik, kan vi dg ane 
noko av gleda over dette: Gud med oss! Trass i alt.

Asbjørn Gjengedal

ADVENT
Kyrkjeårct tek til med dei fire søn
dagane framføre jul - advents- 
søndagane.

I dei første hundreåra tenkte ik
kje dei kristne etter same tanke
baner som vi. Vi fester alle hen
dingane til årstal og dato. Men det 
begynte dei ikkje med før langt ut 
i 6. hundreåret, og det blei vel helst 
ikkje alminneleg før mykje seinare. 
At vi t. d. i dag skriv 6. desember 
1971 og at dette seier den 6. dagen 
i den 12. månaden i det 1971. året 
etter Kristus, tenkjer vi ikkje ein 
gong på - så sjølvsagt er det for oss.

Men korleis var det i dei fem 
første hundreåra etter Kristus? - 
Noko av det skjønar vi når vi veit 
at vår tidsrekning først blei laga i 
527. Før det hadde dei ymse måtar 
å rekne tida på. Jødane rekna for 
det meste frå det dei kalla skapinga 
og som var eit fiksert tidspunkt for 
dei (5493 år f. Kr.). Men dei rekna 
dg frå Abraham, som dei hadde 
plassert gode 2000 år f. Kr. Roma
rane rekna frå grunnlegginga av 
Rom og sette bokstavane a.U.c. 
etter årstalet. (Ab Urbc condita = 
etter byens grunnlegging.) Dei var 
overtydde om at Rom var grunn
lagt 753 år før Kristi fødsel og 
rekna ut frå det. Men så fann ein 
elles ukjent munk - Dionysios den 
lille - på det, at alt skulle oriente- 
rast ut ifrå Kristi fødsel, så dei 
kristne skulle plassere hendingane 

så og så mange år før og etter 
Kristi fødsel, - og med det var 
grunnlaget lagt for vår tidsrekning. 
(At Dionysios tok i miss og plas
serte Kristi fødsel nokre år for 
seint, har sjølvsagt ingen inn
verknad.)

I dei første hundreåra hadde så
leis dei kristne ingen interesse for 
året og kalenderen og datoen - og 
laga difor heller ikkje noko kyrkjeår. 
Men for dei kristne høgtidene had
de dei derimot overlag stor interes
se. Påske og pinse blei heilt natur
leg og med ein gong store høgtider. 
Det er lett å skjøne korleis apost
lane - og med dei også dei første 
kristne - måtte kjenne det då dei 
nådde fram til påske- og pinsetider 
året etter dei store hendingane. 
Desse høgtidene tvang seg fram av 
di dei levde opp att det dei hadde 
vore vitne til og vore med på.

Men det å høgtide Jesu fødsel var 
ikkje på same måten naturleg og 
påtrengande for dei. Det første til
løp til ein slik Jesu fødselsfest, er 
epifaniefesten (epifania = open
berring), som dei egyptiske kristne 
høgtida alt tidleg på 100-talet og 
som blei teke opp av dei kristne 
i austerlanda framover mot året 
200, og seinare også i vesterlanda. 
Denne festen var fastsett til 6. ja
nuar og blei etter kvart ein stor 
fest. (Trettandedag jul er framleis 
ein noko særprega dag hjå oss.) 

Men så tok dei kristne i Rom på 
slutten av 300-talet til å høgtide ein 
Jesu fødselsfest ei lita veke frå og 
med 24. desember. Dette kom seg 
ikkje minst av di det i romar-riket 
var ein stor heiden fest (Saturn- 
festen) i dei dagane. Og då dei 
kristne sjølvsagt ikkje kunne ta del 
i den, såg dei det ønskjeleg å ha ei 
høgtid med kristent innhald. (En
gelen Gabriels møte med Maria, 
som Lukas fortel om i sitt første 
kapittel, vart tidleg fastsett til 24. 
mars. Difor blei 24. desember sett 
på som heilt naturleg for Jesu fød
sel.) Så finn vi då heile kyrkja alt 
tidleg på 400-talet samla i ei jule- 
høgtid medan Epifaniafesten gjekk 
over til å bli ein dåpsfest og seinare 
ein Heilagtrekongars fest plassert 

på 1. søndag etter nyåret. (Vår 
Kristi openberringssøndag.)

Etter det vi kan sjå, blei dei fire 
vekene framføre den store julchøg- 
tida så å seie med ein gong avsett 
til ei førebuingstid som fekk nam
net advent. (Advcntus Dei = Guds 
komme.) Det vi då skal merke oss, 
det er noko som ein meir og meir 
er blitt klår over: Alt dei første 
rekna med at Kristus kom (Jesu 
fødsel) og k j e m (til kyrkja og den 
einskilde i ord og sakrament og 
Heilag Ande) og skal kome 
(på den ytterste dag).

Så er det ikkje noko mindre enn 
dette trifall som skal fylle våre tan
kar og sinn i adventstida. Gud gjeve 
at vi kunne få ei slik høgd over 
høgtida.

Joba.

IKO-nemndene
Som det vil vere kjent, valde sokne
råda for nokre år sidan såkalla 
IKO-nemndcr med det særlege opp
drag å freiste få i gang noko arbeid 
for og med dei unge - ikkje minst 
då konfirmantane. På sokneråds- 
møta over nyåret skal det nå veljast 
nye arbeidarar i denne sektoren. 
Det gjer at vi her og nå må få sende 
vår hjartelege takk til dei som har 
vore i verksemd og verkeleg har 
fått ein god del i gang og i god 
gjenge. Arbeidet har vore til hjelp 
og velsigning. Ikkje minst gjeld 
dette nemnda i hovudsoknet, som 
har stått for tilskipinga av konfir- 
mantleirane og med det har bygd 
opp ein tradisjon som vi inderleg 
vonar vil bli ståande. IKO-ncmnda 
i Vereide sokn hadde møte 6.12. og 
bed om - gjennom Kyrkjebladet - 
å få uttrykke si glede over at dei 
vart sette til dette arbeidet, som 
tydelegvis også har vore til signing 
for dei sjølve i desse åra.
Og så skriv dei:

«Når vi nå finn det rett å føre
slå at sokneråda vel ny nemnd, 
er det av di vi meiner at nye 
krefter må få kome til. Vi vonar 
at dei ser seg i stand til å halde 
fram der vi sluttar og at dei vil 
få same glede av arbeidet som 
vi har hatt. Vi trur det vil vere 

rett om sokneråda - attåt ei slik 
nemnd for ungdomsarbeidet - 
som bør gjerast i kvar sokn, vel 
ein representant kvar til ei ho- 
vudnemnd som kan ta seg av dei 
tilskipingar ein kan få gjere for 
heile prestegjeldet samla, t. d. 
konfirmantleirane og festsamvera 
for alle konfirmantane, - og vil 
be om at desse vala vert tekne 
snarast mogleg.
Så nyttar vi høvet til å seie ein 
hjarteleg takk til dei mange som 
har hjelpt oss i arbeidet vårt på 
ymse vis - både med gåver og 
tenester. Ein særleg takk bed vi 
ordførar Hestenes bere fram til 
kommunestyret, som så velviljugt 
har støtta oss heile tida økono
misk, og nå sist synte oss den 
store velvilje med vedtak om å 
stette søknaden vår om eit fast 
tilskot til arbeidet for 1972.»

Vi bed sokneråda fylgje oppmodin
ga ovanfor. Vi er samd i at det 
bør vere ei aktiv nemnd for dette 
arbeidet i kvar sokn og at denne 
soknenemnda tek seg av kyrkje
lyden sitt arbeid med dei unge i 
soknet.

Og vi er vidare heilt samd i at 
det bør vere ei hovudnemnd som 
tek ansvaret for arbeidet med felles- 
tilskipingane for konfirmantane i 
heile prestegjeldet.

Bakke og Gjengedal

SANGGRUPPER I KYRKJA
Ved ein del gudstenester har vi hatt 
gleda av å ha sanggrupper som har 
teke del. Stundom har det vore kor, 
andre gonger sanginteresserte som 
har hjelpt til med liturgien og 
salmesangen.

Det har lenge vore eit ynske å få 
ei fast ordning med sangkor i kyr
kja. Det kunne bli ordna ved kyr- 
kjekor, men det kunne dg vere 
fleire grupper som tok det på seg 
på omgang.

Ein brukande idé?
Kor eller grupper kunne ta på 

seg hovudansvaret for ei sang- 
gruppe. Ein kunne kalle det sang- 
gruppe A, B, C, D - etter som kor 
mange det er mogleg å få til. Når 
presten kunngjer preikelista i Kyr- 
kjebladet, kan han samstundes setje 
på t. d. sanggruppe A, neste gong 
B o.s.v. Gruppa vil då kunne møte 

på galleriet og støtte sangen under 
gudstenesta. Kunne dei ha eit eige 
innslag t. d. i samband med tru
vedkjenninga, ville det vere fint.

Desse gruppene kunne vere på 
ulik alder, frå ulike kor o.s.v., og 
på den måten kunne også andre in
teresserte finne ei gruppe som dei 
ville like å bli med i. Ein vil tru 
at dersom det først blei etablert 
slike sanggrupper, ville det vere 
mange i kyrkjelyden som ynskte 
å bli med. Kven som helst ville vere 
hjarteleg velkomen i ei gruppe. Dei 
kunne melde seg direkte til gruppa 
dei ville bli med i - eller til or
ganisten, som kunne føreslå gruppe 
som høvde.

Slike grupper vil bli prøvd å få 
til i Vereide kyrkje på nyåret.

Kan idéen vere brukande? Kan
skje andre kyrkjelydar kunne nytte 
liknande ordning?

Kåre Vereide.

<•>
<£><s>
4 cKyrkjeblaiel ynskjer alle lesarane

<s>
<•>t
<2>
0

<$> 
<•> 
<•> 
<s>

<•> 
<é> 
<•> 
<•>
<•> 
o

signa cg go$ jul!

Brudevigsle - Filmopptak?
Den store dagen er komen for dei 
to som har valt å leve livet saman. 
Nå skal dei få si velsigning og love 
for Gud og menneske å vere tru 
mot kvarandre livet ut.

Kyrkja er vakkert pynta. Lys og 
blomar pryder koret. Presten ven
tar framme ved altaret, og bryl- 
laupsmarsjen fyller kyrkjekvelven. 
Forventningsfulle gjester ventar på 
brudeparet, som snart skrid fram 
over kyrkjegolvet. - Det er ro og 
høgtid.

Så tek vigsla til, men brått er 
roa broten, for midt under vigsla 
vert det eit surr og eit klikk med 
blinkande blitzlampar og surrande 
filmapparat. Den eine etter den an
dre reiser seg, går fram i midtgan
gen, somme endå til heilt fram i 
koret for å få eit «brukande» bilete 
av prest og brudepar under denne 

handlinga. Til og med under bøna 
- då vi skulle vere med og be for 
desse to - surrar og klikkar det 
framleis.

Korleis kan brudepar og prest 
greie å konsentrere seg om det dei 
skal, når det vert så mykje uro9 
Tenk på presten som får alle blitz- 
lampane rett mot seg! Det må ver
ke svært sjenerande.

Det er sjølvsagt kjekt både for 
brudepar og gjester å ha bilete til 
minne om denne stunda i kyrkja. 
Men det er trass alt viktigare at det 
er ro og andakt under vigsla.

Kvifor ikkje leige ein fotograf til 
å ta dei bileta som skal takast, så 
kan dei som vil, tinge hjå han?

Då kan det bli ro og høgtid i 
kyrkja, og ein kan tenkje tilbake 
på vigsla som ei heilag stund i Guds 
hus - og ikkje som eit filmopptak!

Skuffa tilskodar.

Bibelstudium
Det har vore ein del spørsmål etter 
ein meir grundig gjennomgåing av 
dei problem som knyter seg til Bi
belen vår og etter ei fyldigare orien
tering i det vi nå med visse kan seie 
at vi veit om tilbliving og innhald.

Gjennom Unge Heimar-ncmnda 
har eg nå fått oppmoding om å 
halde eit kurs i Gloppen Friunder
visning sin regi over emnet «Bibe
len, korleis den vart til og kva den 
gjev» og har sagt meg viljug til det. 
Meininga er å starte opp i februar 
og halde kurset over 8 veker med 

2 klokketimar ein kveld i kvar veke. 
Friundervisninga vil gje nærare 
kunngjering i den studieplanen som 
skal sendast ut for studiegrupper 
av ymse slag.

Eg er for min del glad over å få 
eit høve som dette og er takksam 
mot dei som har sytt meg det. 
Vi er alle mykje opptekne. Men 
såleis som tida nå ein gong er, torer 
det hende at vi gjer rett i å prio
ritere til ein viss grad arbeidet med 
Bibelen.

Bakke.

«Hun tok oss ved hånden, og folge hun gav 
bort derfrå til kirken så stille og lav, 
hvor fedrene ydmykt har boiet kne, - 
og inildlig hun sagde: „Gjør I som de”.»

DEN GAMLE BREIMSKYRKJA
Avlidne Ingebrigt Næss skreiv folgjande for Kyrkjcbladet i 1946. 
Det er meir enn vanleg godt. Difor tek vi det med her.

Red.

Dei i Breim som nå er over 70 år 
minnest så vel den gamle kvitmåla 
kyrkja med pannesteinstak på. Det 
var høgtid og alvor over Breim kyr
kjelyd kvar sundag og hclcgdag dei 
samla seg kring denne gamle, men 
vyrdclege kyrkja. Folk kom i lange, 
tette rader som i festfylgje frå Rced- 
tunet ned vegen mellom Tinghaugen 
og Prestestova, over Løken og bort 
mot kyrkjegardsmuren. I fjøra mot 
vatnet stod tett i tett med båtar, og 
folk var samla frå heile bygda. Alle 

helsa på slekt og vener og kjen
ningar. Dei prata om arbeid og 
fest, om lukka og motgang. Sume 
var smilande og glade, andre al
vorsame og sorgfulle. Av og til var 
det nokon som turka tårer bort.

Når kyrkjeklokkene byrja kima, 
letta alle karfolka på hatten. Det 
var som Guds ande sa til kvar og 
ein: «Her er Guds hus. Her er 
himlens port.»

Folk gjekk inn på kyrkjegarden 
gjennom den austre porten og gjen

norn den sørvestre, som var hovud
inngang. Over denne var ein stopul 
med tak på. Når presten kom frå 
prcstestova, inn den austre porten 
bort mot kyrkja, vart han vyrdsamt 
helsa av kyrkjelyden. Når så klok
kene ringde saman, stemnde folk 
inn. Gudstenesta var byrja. Då såg 
vi mor bøye kne før ho tok plass 
i stolen sin, og vi såg far lute seg 
i stolen til bøn. Det er som fedrene 
våre ropar til oss som lever nå: 
«Gjer dc som vi!»

Gamlckyrkja verka noko låg og 
djup når ein sat i stolane, for glasa 
var plasserte høgt på veggene, og 
døra til kvar stol var høg, og stol
ryggen sameleis. Men såg ein opp 
mot kvelving og preikestol, verka 
ho høgreist. Kvelvingen var blåmåla 
og utstyrt med sol, måne, stjerner 
og kometar. Målaren må ha hatt 
ein livleg fantasi og ikkje liten bi
belkunnskap. Kring veggene var 
måla vakre ornament, med krull og 
sving og blomar innimellom. Der 
var det og figurar av englar, pro
fetar og apostlar, og over dei dra
kar med lange tunger, kvasse tenner 
og lange halar. Det var kampen 
mellom det vonde og det gode i 
menneskenaturen som var synt fram

Næsstranda våren 1946. 

på denne måten. Alle dei bibelorda 
som var måla på bjelkar, altartavla 
og fleire stader elles kringom i kyr
kja, skulle minne kyrkjelyden om 
kvar ein finn våpna mot dei vonde 
maktene i oss. Altarbiietet var 
krossfestinga, det var langfredags- 
sorga. I nyekyrkja er altarbiietet 
oppstoda. Kor dette passar saman. 
Minnet om død og grav til opp
stoda og liv i Jesus Kristus.

I 1886 flytte Breim kyrkjelyd frå 
den gamle kyrkja til den nye. Dei 
64 som det året gjekk til konfirma
sjonsførebuing vart konfirmert i 
gamlekyrkja sundag etter pinse, 
men gjekk til nattverd ved fyrste 
gudstenesta i nyekyrkja. Av desse 
lever nå kanskje 10—12. Dei vil al
dri gløyme den siste høgtidsdagen 
dei opplevde i gamlekyrkja og den 
første dei hadde i den nye.

Lat oss ikkje gløyme den staden 
der mor og far førte oss fram til 
Gud i den heilage dåpen, der dei 
fylgde oss til konfirmasjon og natt
verd, og der prest og kyrkjelyd si
dan har lyst si signing over oss. Då 
kjent og vår himmelske far med sin 
nåde og kraft, så vi til slutt kan 
samlast i den store kyrkjelyden 
heime hjå han.

Ingebrigt Ncess.

Til

våre eldre

Som de vil sjå av preike- 
lista, bed vi dei eldre sær
leg å kome til gudstene
stene dei to første dagane 
i 1972. I det høvet pren
tar vi her ei helsing frå 
nå avlidne Maria E. Eim- 
hjellen Solhaug, skriven i 
1964 til ein eldrefest.

Då de var unge og kreftene brusa, 
og livsmotet strålte og vonene susa, 
då skipa de heimen som vart dykk så kjær, 
der vi alltid vil kjenne dykk nær.

Eit tuntre de planta og såg kor det vaks, 
og åkrane bylgja av gulnande aks.
Med grev og med hakke vi veit at de sleit 
frå tidlege morgon til kvelden så seint, 
så ryggen han verkte og handa vart hard, 
de sleit og de ofra for heim og for gard. 
Og kvelden blei signa med lesnad og bøn, 
de visste: Gud Herren han gjev oss si løn.

Så åra dei rulla og tida ho gjekk, 
og stova blei fylt av borna de fekk, 
og strevet det auka, men signinga med, 
for de kjende det anda Guds fred.
De høyrde kor ungane leika og lo, 
og smilande sa de: «Å Gud, du er god!»

Og hende det stormane hylte kring novene, 
så hadde de likevel freden i stovene.
Det var på Herren de ville bygge, 
med Himmelen over, kjende de dykk trygge. 

Nå slepp de å syte, har lagt årane inn, 
dei yngre tok over, med nye krefter i unge sinn, 
men arbeidet legg de ikkje ned for det.
De vil hjelpe til og framleis vere med.

Eg ser for meg ein aldrande mann, 
som eg for visst aldri gløyme kan.
Med gledetårer i augo såg han ungane hoppe paradis, 
det var borneborna hans - dei leika på bamévis. 
Han høyrde dei ropa: «Hei Besten, kom og sjå! 
Tykkjer du ikkje vi er flinke nå?»

Jau, barneleik og barnesmil 
og barneauga som strålar, 
det er det venaste - utan tvil, 
for visst - det reinaste gleda målar.

Men så, kjære, når knea veiknar og hendene stivnar 
og de må dra dykk attende frå arbeid og strid, 
då er det som noko inne i dykk likevel livnar, 
og som de nå har høve til å ofre meire tid: 
ein trong til stillfarande å tale med Gud i lønn, 
til lesnad og ettertanke og aller mest til bøn.

Ja, bøna, Gud gje at vi ikkje gløymer den. 
Den er vårt kall frå vår Himmelske ven.
Det er makt i dei foldede hender.
Sigra skal den som til Gud seg vender.
Dei gamle si bøn - er lova ei løn:
Når dei bed for unge - for heim og for land, 
då kjem det svar frå den himmelske strand.

Så skal vi då takksame tenkje på dette: 
Kristus vil gjere livskveldanc lette.
Han skal oss føre gjennom død og grav. 
Han skal oss bere over dødsflod og hav. 
Vi skal nå fram og i hamn 
i Jesus Kristi velsigna namn.

Når mot livskvelden det lid, 
når ho raudnar i vest, kveldssola blid, 
og sig så stilt attom storfjellet ned, 
då stig ævcsola, då andar Guds fred.

Med Han skal livskvelden vår verte 
som eit vakkert solarglad.
Med Gudsfreden i ditt hjerte 
kan du kjenne deg trygg og glad.

DEI ER I ARBEID
Misjonærane er i arbeid på alle felt. 
Det er også dei som kjem her frå 
våre bygder. På biletet ovanfor ser 
de ein av dei skuleklassane Eld
bjørg Kaldestad arbeider med i 
Mega i Etiopia. Det er ho sjølv 
som fotograferer dei, og eg tykkjer 
det tydeleg går fram at dei ser på 
henne med stor glede og kjærleik. 
Ho gjev dei kunnskap som dei så 
sårt treng i livet sitt under vanske
lege tilhøve. Men endå større - ho 
gjev dei kunnskap om Han som 
også vil vere deira ven og frelsar 
og møte dei midt oppe i det livet 
dei lever her på jord og fylgje dei 
dag for dag.

Saman med medarbeidarane sine 

(de ser ein av dei - ei sjukesyster - 
på biletet s. 13), finn Eldbjørg opne 
dører i arbeidet sitt og rikeleg høve 
til å vere sendebod i Kristi stad.

Solskinsøya kallar dei Madagaskar, 
og der er etter det vi skjønar mykje 
sol og til sine tider uhyggeleg varmt. 
Men Himmelsola lyser ikkje over 
øyfolket, som vi skulle tru ville ha 
vore tilfelle etter kristen misjon i 
over hundre år. Der er framleis 
stort arbeid som førestår. Ordet om 
Herren Jesu Krist er ennå på langt 
nær nådd ut til alle.

Her på biletet ser vi misjonæren 
står og underviser nokre born. Han 
har som hjelpemiddel nokre teik

ningar han fortel om. Slike under- 
visningsmidlar maktar vi diverre 
ikkje å skaffe utsendingane våre i 
så høg grad som vi gjerne skulle. 
Men kjem tid, kjem råd.

Knut Sigurd Åscbø og kona hans 
er i arbeid i studentbyen i Addis 
Abeba i Etiopia. Dei har eit arbeid 
som har sine spesielle vanskar. Stu
dentane cr ikkje nokon stad lette 
å arbeide imellom - heller ikkje i 
Etiopia. Men med stor glede og 
takksemd høyrer vi frå andre som 
har vore der nede, at Knut Sigurd 
har stor inngang mellom studentane 
- trass i vanskane. Han har då også 
store planar. Mellom anna vonar 

han at han med tida skal kunne 
samle midlar så han kan få kjøpt 
ein liten turbuss til verksemda si, 
så han kan få høve til å ta nokre 
studentar med seg på møteturnéar 
kringom i landet og såleis ikkje 
minst få høve til å vere i lag med 
dei over fleire dagar.

•
Misjonsarbeidet skal og må hal

dast oppe. Den kristne kyrkja som 
sluttar å vere misjonskyrkje, døyr. 
Difor lyt vi halde fram med å be 
og samle turvande midlar. Misjons
selskapa våre må få høve til å auke 
budsjetta sine, for prisane stig også 
der ute.

Men attåt dette lyt vi også ha

På dette biletet 
ser de Kåre Bakke, 
som er i arbeid 
på Madagaskar

våre eigne bygdeutsende særleg i 
tankane. Når det gjeld desse som 
vi kjenner, kan bønene våre bli heilt 
personlege. Det har sitt eige verd. 
Og når vi har høve til det - og det 
har vi frå tid til annan - kan vi 
tenkje på dei med støtte ekstra til 
deira arbeid - attåt det vi skal og 
må halde fram med å sende den 

ordinære vegen til selskapa. Dei 
som får slike høve, kan sende mid
lane hit til Kyrkjebladct. Vi har 
ein sentral som fordeler etter kvart 
på dei forskjellige av våre. Og ik
kje minst viktig er det at vi på den 
måten kan hjelpe dei noko i veg 
med arbeidsmidlar i deira spesielle 
arbeid.

Red.

GÅVEKONTOEN I november 1971 har kasseraren motteke:

Kr. 10.- frå:

Agnes Råd 
Ola Skrivervik 
Kåre Bakketun 
Aslaug Bjørnstad 
Synneve Grimsbø 
Kolfinn Lothc 
Jørgen Hauge 
Einar Hauge 
Anton M. Føleidc 
Anton K. Følcide 
Gyda Sårheim 
Bjørg Clcmentsen

Gunnar O. Tystad 
Absalon Vereide 
Norunn Berger 
Synnøve Gundersen 
Elias R. Eimhjellen 
Gunnar Slettebakken 
Torbjørn Fossheim 
Anders Egge 
Ragnhild Schau 
Åge Myklebust 
Sverre P. Myklebust 
Hans Hestenes 
Ola Årdal 
Arne Mykland

Klaus Vereide 
Barthold Reinen

Olav L. Henden kr. 20.-
Maria Stenberg » 5.—
Anders Kjørvik » 20.-
Rolf Baadstø » 20.-
Borghild Loe » 15.-
Bcrtel Aa » 20.-
Gjertrud Fitje » 20.-
Olav S. Hauge » 25.-
Jostein Utheim » 25.-
Aslaug Dale » 15.-

Takk for pengane.

Frå kyrkjebøkene
DØYPTE

VEREIDE 5.12. Kjetil Anders, f. 14.9.1971.
Foreldre: Asgjerd Kjellaug og Rasmus Bergheim.

GIMMESTAD 24.11. Jan Erik, f. 16.10.1971.
Foreldre: Åshild Klara og Jan Steinar Roseth.

24.11. Anne Johanne, f. 21.9.1971.
Foreldre: Ragnhild Ingeborg og Jonfinn Ivar Fredly.

JORDFESTE
BREIM 26.11. Jenny O. Froystad, f. 23.3.1893, d. 19.11.1971.
GIMMESTAD 9.12. Anna D. Mardal, f. 11.3.1893. d. 4.12.1971.
HYEN 18.11. Rasmus A. Hope, f. 24.3.1880, d. 12.11.1971.

1.12. Jakob Monsson Aa, f. 5.12.1883, d. 25.11.1971.

r >
KYRKJEBLAD FOR GLOPPEN PRESTEGJELD

Utgjeve av sokneråda i Vereide, Breim, Gimmestad og Hyen 
Kjem ut 10 gonger i året på Sandane 

Betaling etter ynske
Bladstyrarar: Prestane - Tilskrift 6862 Vereide

Kasserar:
Kommunerevisor Johs. Klungrehaug, 6860 Sandane - Postgiro 34 16 87

Gudstenester og møte
19.12. 4. s. i advent VEREIDE kl.

BREIM kl. 20

21.12. Tysdag kl. 10

25.12. 1. juledag VEREIDE

BREIM

26.12. 2. juledag GIMMESTAD

HYEN

1.1. Nyårsdag VEREIDE

BREIM

2.1. Kr. Opcnber.s. GIMMESTAD

HYEN

9.1. 1. s. e. Kr. Op. VEREIDE
BREIM

16.1. 2. s. e. Kr. Op. GIMMESTAD 
HYEN

23.1. 3. s. e. Kr. Op. VEREIDE

BREIM
30.1. 4. s. e. Kr. Op. VEREIDE

BREIM

Advcntsgudstcneste ved Bakke, 
Jubilo og Jentckoret på skulen. 
Kyrkjebuss.
Ungdomsgudsteneste ved Gjengedal 
og Musikken. Kyrkjebuss.

Skulegudstcneste i Vereide og Breim.

Høgtidsgudstenestc ved Bakke. 
Song av Jubilo. Offer til N.M.S.
Høgtidsgudsteneste ved Gjengedal. 
Misjonsoffer.
Høgtidsgudsteneste ved Bakke. 
Songkoret syng.
Innsctting av den nye klokkaren. 
Offer til kyrkjelydsarbeidet.
Høgtidsgudsteneste ved Gjengedal.

Høgmesse ved Bakke. Song m. m. 
Våre eldre vert særleg innbedne. Dei 
som treng bil må gjere vel å ringe 
tlf. nr. 111 eller 1085.
Høgmesse ved Gjengedal. Kyrkje
lyden sine eldre vert særleg innbedne.

Høgmesse ved Gjengedal. Kyrkje
lyden sine eldre vert særleg innbedne. 
Nattverd.
Høgmesse ved Bakke. Dei eldre vert 
særleg innbedne. Nattverd.

Høgmesse ved Gjengedal.
Høgmesse ved Bakke.

Høgmesse ved Bakke.
Høgmesse ved Gjengedal.

Familiegudstcncste ved Bakke og 
Unge Heimar.
Familiegudsteneste ved Gjengedal.

Høgmesse ved Bakke. Nattverd.
Høgmesse ved Gjengedal. Nattverd.

■ OLØLIMT TRVKKKRI A/S. MANOANC


